
СИРДАРЁ ВИЛОЯТИНИНГ СУВ РЕСУРСЛАРИ ВА УЛАРДАН САМАРАЛИ ФОЙДАЛАНИШ УСУЛЛАРИ
Табиатни муҳофаза қилиш давлат қўмитаси марказий аппарати тизимида Ер ва сув ресурслари, кенг тарқалган фойдали қазилма бойликларни мухофаза қилиш ва улардан оқилона фойдаланиш, чиқиндилар билан ишлаш Бош бошқармаси фаолият юритади. Маскур бошқарма атроф-муҳит муҳофазаси, сув ва ер ресурслари, кенг тарқалган фойдали қазилма бойликларини мухофаза қилиш ва улардан оқилона фойдаланиш чиқиндилар билан ишлаш сохасида давлат назорати сиёсатини амалга ошириш ва идоралараро бошқариш бўйича ишларни амалга оширади, атроф табиий мухит холати, ер ва сув ресурслари, кенг тарқалган фойдали қазилмаларни мухофаза қилиш, улардан оқилона фойдаланиш ва чиқиндилар бўйича назорат инспекцияси хизматлари фаолиятини бошқаради. Шунингдек мувофиқлаштириш вазифаларни, услубий ёрдам кўрсатишни амалга оширади, ер ва сув ресурсларини, кенг тарқалган фойдали қазилма бойликларни мухофаза қилиш ва улардан оқилона фойдаланиш, чиқиндилар билан ишлаш сохасида меъёрий ва ҳуқуқий ҳужжатларни ишлаб чиқади. Шу мақсадда одамларда сувга нисбатан экологик маданиятни ривожлантиради ва унга бўлган эътиборни янада кучайтиради (1-4). 
Дарҳақиқат Сирдарё вилояти Республикамиз халқ хўжалигида муносиб ўринга эгалиги билан фахрланамиз. Бу вилоятдагилар юксак даражада ишлаб чиқариш имкониятларига, деҳқончиликнинг бой тажрибаларига эга. Саноат ва қурилишнинг катта имкрниятлари мавжуд. Чунончи Ўзбекистонда ишлаб чиқарилаётган электр қувватининг қарийб учдан бир қисмини Сирдарё ГРЕСи етказиб беради. 
1956 йил Қайрақум сув омбори қурилди. Вилоятимиз томонида қон бўлиб ҳисобланган Дўстлик ва Саркисов номли Жанубий Мирзачўл каналлари ва сув омборидан оби-ҳаёт олади. Ана шу каналларнинг бўйларида ўт-ўланлар, тераклар, толлар ва буталар ўсади. Канал бўйларининг ўт-ўланлар, буталар ва дарахтлар билан қопланганлиги химоя зонаси ҳисобланади. Бундай ерларни ўсимликлар тупроқ эррозиясидан сақлайди. Шу билан бирга бундай манзарали хуштабиат ерлар турли хил қушларнинг кўпайишига имкон яратали. Демак, бундай ерлар атроф-муҳитнинг ҳавоси мусаффо бўлади. Табиий ва одамлар орасидаги мутаносиблик ва уйғунлик сақланади. 
Вилоятимизда ичимлик сувларидан фойдаланишда алохида эътибор берилмоқда. Вилоятда 2956 та артезиан қудуқлари мавжуд бўлиб, уларнинг 2181 таси ишлаб турибди.

Ер ости сувлари вилоят сув манбаларининг асосий қисмини ташкил этади. Вилоят худудида 4 та катта ер ости чучук сув манбалари мавжуд. Уларнинг захираси бир кеча-кундузда 2876 минг куб метрни ташкил этади. Шу сувнинг 315 минг куб метри ичимлик ва хўжалик эхтиёжлари учун сарфланмоқда. 
Ўсимлик ва ҳайвонот оламининг ривожи-сув манбаларининг мўл-кўллиги билан белгиланади. Шу мақсадда вилоятда ўсимлик ва ҳайвонот оламининг ривожлантириш ишларига жиддий ахамият билан қаралмоқда. Бу борада сув ҳавзаларидан самарали фойдаланишга, мавжуд сув ҳавзаларини авайлаб-асрашга эътибор берилмоқда. Масалан, шу нуқтаи назардан ёндошадиган бўлсак, вилоятда сув ҳавзаларининг узунлиги қуйидагича:

1. Сирдарё 90 км

2. Дўстлик канали 73 км

3. Серкисов номли Жанубий Мирзачўл канал  92 км

4. ЦТК зовури 84 км

5. Боёвут зовури 30 км

6. Еттисой зовури 35 км

7. МГК асосий ўзани 20 км

8. ЮГК ўнг қирғоқ ўзани 7 км

9. Шўр ўзак зовури 53 км

10.  ЦК-6 зовури 16 км

11.  ЦК-7 зовури 44 км

12.  Бош ушланган зовур 73 км

Булардан ташқари вилоятимизда бир қатор катта-кичик кўллар хам мавжуд бўлиб:

1. Меҳнатобод туманида жойлашган “Жиравлинный” кўли. Майдони 30 гектарни ташкил этади.  
2. Сайхунобод туманида жойлашган “Соленое” кўли. Бу кўлнинг умумий майдони 150 гектарни ташкил этади. Шу тумандаги “Обитовленное” кўлининг умумий майдони 100 гектарни ташкил этади.
3. Сирдарё туманида жойлашган “Пастки қолгансир” кўли. Бу кўлнинг умумий майдони 350 гектарни ташкил этади. Шунингдек, вилоятдаги баъзи кўлларда балиқ етиштирилади. Чунончи Мирзаобод тумани ҳудудида жойлашган Сирдарё балиқчилик хўжалиги мавжуд. Бу хўжаликнинг умумий ер майдони 270 гектарни ташкил этади. 

Янгиер балиқчилик хўжалиги 1140 гектарлик ерга жойлашган бўлиб, улар бир неча кўллардан ташкил топган. У ердаги ҳовузларнинг майдони 370 гектардан иборатдир. 


Шунингдек, вилоятда хаваскор овчиларнинг балиқ овлашлари учун хам етарли шароитлар яратиб берилган. 


Демак вилоятимизнинг бебахо бойлиги-сувдан авайлаб-асрашимиз хаммамизнинг Она-замин олдидаги муқаддас фуқоролик бурчимиздир.

